
ABSTRAK
Sesungguhnya Kitab al-Ahadith al-Muntakhabab fi as-Sifaat as-Sit li ad-Dakwah ila-
Allah telah masyhur terutamanya di kalangan ulama dan pendakwah. Oleh itu
Penulis merasa terpanggil untuk membuat kajian terhadap kitab ini dengan
menfokuskan kajian terhadap bab pertama iaitu bab Kalimah Thoyyibah bermula dari
hadis yang pertama sehingga hadis yang ke enam puluh. Kajian ini dapat menjawab
beberapa persoalan, antaranya; Apakah kesemua hadis yang dimuatkan di dalam
kitab ini kesemuanya sahih?. Apakah kitab ini sesuai untuk dibaca dan diajarkan?
Apakah kedudukan kitab ini terhadap masyarakat Islam?. Kajian ini juga dapat
mengetahui kedudukan darjah kesahihan hadis dan sejauh mana dapat beramal
dengannya dan sejauh mana dapat digunakan sebagai bahan pengajaran dikalangan
orang awam dan khawas. Penulis menggunakan metode kajian menyeluruh dalam
pengumpulan bahan rujukan kemudian melakukan metode analisa terperinci terhadap
hadis dan perawi hadis. Kajian ini dapat memberi sumbangan dalam menyuburkan
perkembangan as-Sunnah dan menyekat penyebaran bid’ah di kalangan masyarakat
serta memberi kesedaran terhadap mereka tentang hadis sahih dan da’if. Penulis
membuat kesimpulan bahawa daripada keselurithan enam puluh hadis yang dikaji
dalam bab Kalimah Thoyyibah ini, terdapat 29 hadis sahih, 13 hadis hasan dan 18
hadis da’if. Kebanyakan hadis yang dikaji mempunyai sandaran yang kukuh dari
sumber yang primer dan sekunder. Tidak diragui lagi bahawa kitab ini sesuai untuk
dijadikan bahan pengajaran kepada masyarakat di masjid-masjid dan surau-surau.
Penulis menyedari bahawa Pengarang kitab mempunyai ilmu pengetahuan yang luas
dan mendalam dalam bidang pengajian hadis dan kitab ini bukan sahaja menjadi
prinsip dan panduan asas dalam bidang dakwah sahaja bahkan merupakan satu
ensiklopedia Islam dalam bidang badis. Akhir sekali Penulis mewasiatkan agar
muslimin dan muslimat dapat membaca dan menghayati isi kandungan kitab ini serta
menyebarkannya kepada semua lapisan masyarakat untuk dijadikan wasilah
meningkatkan iman dan ilmu, seterusnya dapat berpegang teguh dengan al-Kitab dan

as-Sunnah dalam setiap bidang kehidupan. Aamin.

